
				এই পাতাটির মুদ্রণ সংশোধন করা প্রয়োজন। 
&bレー স্বামীজীর বাণী ও রচনা
কিন্তু এবার অন্যপ্রকার রোগ। ঈশ্বরের মঙ্গলহস্তে বিশ্বাস আমার যায় নাই এবং যাইবারও নহে— শাস্ত্রে বিশ্বাসও টলে নাই । কিন্তু ভগবানের ইচ্ছায় গত ৫৭ বৎসর আমার জীবন ক্রমাগত নানাপ্রকার বিপ্লবাধার সহিত সংগ্রামে পরিপূর্ণ। আমি আদর্শ শাস্ত্র পাইয়াছি, আদর্শ মহন্ত চক্ষে দেখিয়াছি, অথচ পূর্ণভাবে নিজে কিছু করিয়া উঠিতে পারিতেছি না, ইহাই অত্যন্ত কষ্ট । বিশেষ, কলিকাতার নিকটে থাকিলে হইবারও কোন উপায় দেখি না। আমার মাতা এবং দুইটি ভ্রাতা কলিকাতায় থাকে। আমি জ্যেষ্ঠ, মধ্যমটি এইবার ফাষ্ট আর্টস পড়িতেছে, আর একটি ছোট।
ইহাদের অবস্থা পূর্বে অনেক ভাল ছিল, কিন্তু আমার পিতার মৃত্যু পর্যন্ত বড়ই দুঃস্থ, এমন কি কখন কখন উপবাসে দিন যায় । তাহার উপর জ্ঞাতিরা— দুর্বল দেখিয়া পৈতৃক বাসভূমি হইতে তাড়াইয়া দিয়াছিল ; হাইকোটে মকদমা করিয়া যদিও সেই পৈতৃক বাটীর অংশ পাইয়াছেন, কিন্তু সর্বস্বাস্ত হইয়াছেন— যে প্রকার মকদ্দমার দস্তুর ।
কখন কখন কলিকাতার নিকট থাকিলে তাহদের দুরবস্থা দেখিয়া রজোগুণের প্রাবল্যে অহঙ্কারের বিকার-স্বরূপ কার্যকরী বাসনার উদয় হয়, সেই সময়ে মনের মধ্যে ঘোর যুদ্ধ বাধে, তাহাতেই লিখিয়াছিলাম, মনের অবস্থা বড়ই ভয়ঙ্কর। এবার তাহদের মকদ্দমা শেষ হইয়াছে। কিছুদিন কলিকাতায় থাকিয়া, তাহদের সমস্ত মিটাইয়া এদেশ হইতে চিরদিনের মতে বিদায় হইতে পারি, আপনি আশীৰ্বাদ করুন।–“আপুৰ্যমাণমচলপ্রতিষ্ঠং সমুদ্রমাপ &c”
আশীৰ্বাদ করুন যেন আমার হৃদয় মহা ঐশবলে বলীয়ান হয় এবং সকল
প্রকার মায়া অামা হইতে দূরপরাহত rol off-For ‘we have taken up the cross, Thou hast laid it upon us, and grant us strength that we bear it unto death. Amen.”-Imitation
of Christ
১ গীত, ২৭ •
২ —কারণ আমরা জগতের দুঃখকষ্টরূপ ক্রুশ ঘাড়ে করিয়াছি ; হে পিত:, তুমি উহ আমাদিগের স্বন্ধে অৰ্পণ করিয়াছ। এক্ষণে আমাদিগকে বল দাও-যেন আমরা উহা আমরণ বহন করিতে পারি। ওঁ শাস্তি: ! --ঈশ-অমুসরণ

				 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।

